
ЙынджьыгьчкIвын афутболасчва 
хвыцква айгIайра гIатыргатI

ХIрайхIвахIвитI 
хIфутболасчва хвыцква! 

Йаушвымщтуата апхъала 
багъьата швчIвырхъа!

ЙынджьыгьчкIвын йауу «Абанпара» 
зхьзу афутболасчва хвыцква ргвып 
Черкесск йакIвшаз «Адзын кубок» 
анкъвакъвраква рпны апхъагылара 
гIатыргатI. 

Апхъапхъа абаза чкIвынчва Квач-
ХIабльа 13:0-та йрайгIайтI. УацIы-
хъван Черкесск йауу «Легион» саби 
футбол клуб ргвып 3:1-та йгIалады-
рхатI. ЙцIыхъвахауата Сартюз йауу 
рыквлагIвчва 6:3-та йрыцасын асогIа 
гIаргтI.

Айынджьыгьква йтарцаз атоп 22 
йрыуата 12 кIылызцаз Джьджьу РахI-
мат йакIвпI – йаргьи ауи агIарбарала 
анкъваквъра йалаз зымгIва драйхIа-
хатI. Йагъьу гвашвхчагIвта Джьанте-
мыр ГIальым дгIалыркIгIатI, зымгIва 
драгъьта Джьандар ГIамран дгIахъв-
марта йырпхьадзатI. 

АчкIвынчва рныбыжь йаквнаумыр-
гушта хъвмарща бзи гIадырбатI.

Асабиква ранчваква йрайхIвахIвтI
Гвана СултIан йыхьыз зхъу Псыжв 

кыт йгIвбахауа аквтанай апхьарта 
йхпахауа аклассква рапхьагIвчва Ан 
лымш йазынархаз концерт адыр-
галтI. Ранчва рыхъазла согIата ауат 
йдрыхIазыртI ашваква, агIахIвраква, 
амшыркъвараква. Асабиква йрыуата 

ащардагIв йапхъахауата апшыгIвчва 
рпахь ауатыкв йгIаталуан, ауаса рын-
цIра асцена йыквгылазшва тшгIадыр-
батI. Ауат ргIахъвмарща збуз анчва-
ква ргвыргъьара гIвына гьама мызтI, 
даргьи ргвгьи рпсгьи йгIатыцIуата 
арыпхьагIвчва йрайхIвахIвтI.

Ах выцк в а  ашва  рыцшвх I в а

Арина Рышкевич

Песня о маме
Солнышко в окошко
Светит нам с утра,
И поет о маме
Песню детвора.
Песенку простую
Весело поем.
Мамочку мы тоже
Солнышком зовем.

Припев:
Знают дети, знают дети:
Мама может все на свете.
Пропоем мы песню эту
Для планеты всей!
Нет мудрее и добрее,
Нет дороже и милее,
Нет на свете красивее
Мамочки моей

Радостно на сердце,
И поет душа!
Песенка о маме очень хороша!
Подхватили песню
Все друзья вокруг,
Потому что мама –
Самый лучший друг!

Припев.

Мама лыхъазла ашва
Щымтадза йгIакIылпшитI 
Амара ахъышв.
Мама лашва пшдзала 
ЙгIалагитI хIа хIымш.
ХIабаркIыта кьахвта 
Мама лашва хIхIвитI.
Мамагьи марата 
ДыгIбауа хIылпшитI .

АцхIвара:
ЙдыритI дугьи, йдыритI хвыцгьи
Йшаъам ан дыззычпам уыскIгьи.
Ари ашва са йырзысхIвитI 
Адуней шабгу.
ЛацкIыс гвапа , лацкIыс тIатIа
Лапш дхъагIата, лацкIыс дпшдзата
Дгьуаурым мза аркIыла упшгIата
Ари адгьыл ду?

Гвыла-псыла хIгвыргъьитI  
Ашва ъахIхIвауа,
ЙхIгвапата йгIащтIыхIхитI, 
Мама йылгIауа.
ЙхIыцыркIтI хIара хIашва 
ХIыгIвзачва зымгIва –
Мамагьи хIа хIыхъаз 
Йаргвандзу дыгIвзапI!

АцхIвара:
ЙдыритI дугьи, йдыритI хвыцгьи
Йшаъам ан дыззычпам уыскIгьи.
Ари ашва са йырзысхIвитI 
Адуней шабгу.
ЛацкIыс гвапа , лацкIыс тIатIа
Лапш дхъагIата, лацкIыс дпшдзата
Дгьуаурым мза аркIыла упшгIата
Ари адгьыл ду?

Абаза Аминат йаталкIтI.

Ах выцк в а  швыр запхьа
Абаза Аминат

ХIара абна гIамыгIдитI,
АцIла быгъьквагьи азхIккIитI:
Абар закIы, абар датша –
Абараса хIхъвмарпI хIара!

ХIара абна гIамыгIдитI, 
Ахъварп зигIваква азхIккIитI:

ХIара абна гIамыгIдитI

Абар закIы, абар датша –
Абараса хIхъвмарпI хIара!

ХIара абна гIамыгIдитI,
АхIврапшдзаквагьи азхIккIитI:
Абар закIы, абар датша –
Абараса хIхъвмарпI хIара!

Йаъан-йбзазун тажвкІи лыгажвкІи. 
МшкІы алыгажв дахІватІ:

– ХІампІалкІ хІызбымрыдзума, 
атажв.

– ЙгІазлысхуаш ачІвыйа? Шыла  
гьхІымами.

– ЙауыпІ, атажв! Ашылатара гІагъь-
гъьа, аца гІапса – закІ гІартыцІпІ.

Атажв ашылатара гІалыгъьгъьатІ, 
ацагьи гІалпсан – шыла гІвнапІыкІ гІа-
зылкІкІытІ. ХъкІыла йылкІвхІатІ, хвша-
ла йылрыдзын йхьныс ахъышв йы-
квылцІатІ.

АхІампІал ауаъа йыквын-йы квын, 
уацІыхъван йгьажьытІ, ахъышв 
йгІакІашван ачІварта йыквшватІ, 
ачІвартагьи йгІакІашван аджьа-
гьашва йыквшватІ, йгьажьуамца 
ашвхъымса йнадзатІ, ауыгьи йахъы-
пан абидоль йнашылтІ, абидольгьи  
йджвылгьажьын ахъалырта йыкв-
шватІ, ауаъагьи йбгъагьажьын апахь 
йджвылцІтІ, агвашвла йнаскІьатІ, 
йгварцІын йгьажьуа-йгьажьуа йцитІ.

АхІампІал шгьажьуазымца ажьакІ 
гІапыралтІ.

– ХІампІал, хІампІал! Са уара  
усфуштІ!

– Суымфан, ажьа ланазачкІвын! 
АшвакІгьи узысхІвапІ, – ахІван ахІам-
пІал ашва джвыквнацІатІ:

Сара аца сгІатырпссатІ,
Ашылатара сгІатрыгъьгъьатІ,
ХъкІыла жвпІатагьи сыркІвхІатІ,
Хвшала бзита снадырхъатІ,
Сдрыхьын сагІа снадырдзатІ;
Сара дадагьи сичвгІардатІ,
Сара нанагьи сылчвгІардатІ,
Уара ажьа уакІвпІта – хабар уызбитІ!

(Аурышв уагIа рлокI)

Ауи ахІван йъацузла йгьажьыхтІ,  
ажьагьи ауи йызбама-йгьсымба-
ма-хІва йгІанхатІ.

АхІампІал шгьажьуазымца квыджь-
макІ гІапыралтІ.

– ХІампІал, хІампІал! Са уара  
усфуштІ!

– Суымфан, аквыджьма ларджь! 
АшвакІгьи узысхІвапІ!

Сара аца сгІатырпссатІ,
Ашылатара сгІатрыгъьгъьатІ,
ХъкІыла жвпІатагьи сыркІвхІатІ,
Хвшала бзита снадырхъатІ,
Сдрыхьын сагІа снадырдзатІ;
Сара дадагьи сичвгІардатІ,
Сара нанагьи сылчвгІардатІ,
Уара аквыджьма уакІвпІта 
           – хабар уыз битІ!

Ауи ахІван йъацузла йгьажьыхтІ, 
аквы джьмагьи ауи йызбама-йгьсым-
бама-хІва йгІанхатІ.

АхІампІал шгьажьуазымца мшвыкІ 
гІапыралтІ.

– ХІампІал, хІампІал! Са уара  
усфуштІ!

– ХІампІал суфапІ, уара амшв 
пІажва жва!

Сара аца сгІатырпссатІ,
Ашылатара сгІатрыгъьгъьатІ,
ХъкІыла жвпІатагьи сыркІвхІатІ,
Хвшала бзита снадырхъатІ,
Сдрыхьын сагІа снадырдзатІ;
Сара дадагьи сичвгІардатІ,
Сара нанагьи сылчвгІардатІ,
Уара амшв уакІвпІта 
    – хабар уызбитІ!

Ауи ахІван йатагьажьхтІ, амшвгьи 

ауи йызбама-йгьсымбама-хІва йгІан-
хатІ.

АхІампІал шгьажьуазымца багакІ 
гІапыралтІ.

– Уымш бзита, хІампІал! УачІвбзи-
чкІвынйа!

АхІампІал ашва гІаланаршватІ:
Сара аца сгІатырпссатІ,
Ашылатара сгІатрыгъьгъьатІ,
ХъкІыла жвпІатагьи сыркІвхІатІ,
Хвшала бзита снадырхъатІ,
Сдрыхьын сагІа снадырдзатІ;
Сара дадагьи сичвгІардатІ,
Сара нанагьи сылчвгІардатІ,
Бара абага бакІвпІта 
           – хабар бызбитІ!

– ЙачІвытагьи ашва пшдзайа! – 
ахІватІ абага. – Ауаса сара сажвын бзи-
та йгьызгІахуам. СпынцІа угІаквчІвата 
ужвыгьи зны рыцІа дута йуымхІвума.

АхІампІал абага апынцІа йыквчІван 
йара ауи ашва атахІвахтІ.

– УызгІвадахатІ, хІампІал! Ашва 
бзидз дзапІ, ужвыгьи зны саздзыргІв-
рын! Сыбыз угІаквчІвата ужвыгьи зын-
заджвыкІ йсзыхІвах, – ахІван абага 
абыз гІатнахтІ.

АхІампІал ауи абыз йыквчІватІ  
акІвын абага – «ГІам!» – ахІван йафтІ.

ЧIвачIва Эдуард

Тузик
ЙцIолачвам агъьал аурала агIва-

дахьы угIалагата алагъьла нырчвгьи 
гIарчвгьи кыт хвыцкI чIван. Агъьал 
ацIахь асабиква рщамхъадза йгIам-
дзауа адзыгIв квайчIвачкIвын гIайуан. 
Анышв квайчIви анышвкъвари йгIа-
рылсуаз, акъаз-бабыщква зтакъьатIуз 
адзы йанакIвызлакIгьи йхъващын. 

Акыт абзазагIвчва рахвы щардата 
йдырхIун. Алаквагьи рщардан: йду-
квата, йхвыцквата. АзджьакI ауат кIы-
дырхIвалуан, азджьакIгьи ъасадза 
ргвашвква йгIаркIылпшуа йалачIван. 
Акыт аквта, аткван адзхъа йбзазуз 
Маджьид  йыпшцIа квыджьмала ба-
бадукI йахчун. Ауи гькIыдхIваламызтI,  
заджвгьи йгьихьымсуазтI, ауаса ат-
кван йгIайуа ауагIа ауи асурат йар-
швунта хъарата Маджьид йгвашв йа-
гIвсуан. Ахьызгьи КIытIу-н. Ауи ахьызи 
аквпшыри закIытагьи йгьаквымшузтI. 
КIытIу мчыкI акIвын. Ауи ахъаду гIа-
щтIнамхуа йгIаупшуашын: «Уара хIа-
ра ухIыуума?» – хIва йгIауазцIгIауаз-
шва. ХъвлагIанцIакI апшцIа йтагылаз 
агIвара адзхъа йчIван ла шракI агIан-
дзыкIьара. ЙанагIара – йгIащтIчIвунта 
ахы апш йгваршвтуан. 

АкIвар уылста агъьал рахIа йхIагIу 
атшпы уагIвсырквын Нану йыпшцIа 
акIвын. Ауи гIвлакI йыман – Мышви 
Тузики. Мышва ла дууын, алымхIаква-
гьи ацIыхъвагьи пкъын. Аквпшырала  
йубун ауи  къару ду шаму, мшвквпшы-
рагьи квыджьмаквпшырагьи аман. 

Акыт алаква йыгьрыламзарызтI ауи 
йайгIайуаш. Тузик ауи йацрыгIзатI. 
Ауи хвыцын, йшгылу Мышва амгва 
йыцIс уан, йгIважь пшдза чкIвынын, 
алымхIа ква цIарадза йгылан, 
ацIыхъвагьи  йашIамсуа йаркашвун, 
йанатахъу гьи йанатахъымгьи йшуа 
йын къвыкъьун. Мышвагьи Тузикгьи 
гькIы дрымхIвалуазтI. Ауат хъвла-
гIанцIакI йгьацрымшвтуазтI.

Тузик хвыцызтIхIва – йацIарсыгь-
гIвын. АйхIарала алаква рабафра 
гIалазгуз ауи акIвын. Ауи апшцIа 
йгIагварцIуан, агъьал  ахIагIара 
апххъа йгIаквгылуанта йшуа йала-
гун. Ахъа щтIыхта, ацIыхъва аршв-
швауа, ащтахь щапIквала йбгъьа-
тIауа.

Ауи ашбжьы акIвын КIытIу гIа-
щтIызхуаз. Агвашв йангваршвтрыз 
ауи хын-пщын абыжь гвагIвала – 
«ГIау-гIау» – ахIвунта йашIасхуан. 

Абар ари азынгьи Тузик абыжь 
цIарала акыт аквта гIатнарыхIвачв-
гIун, йчвасысуа  апшцIа йщтIаз 
Мышва ауи йанагIнамырба йгIа-
гылын абжьы ъагIагузла йквасква-
суа йцатI. Йъацаз – КIытIу ахъвква-
гьи бабахан «ала аща гIахъылтI» 
– ззырхIвауа апшта йгылапI. Щар-
да йнамихуата агIвладукI ажвылтI, 
тшаладырпан йыгъгъуа йабафа-
уа йалагатI. Ауат йабарблыгьауа 
агьаба йбгъашватI, адзыгIвчкIвын 
рахIагьи йдрыхъващын йабажв-
жвун.

Ари апш ъадзаншуз гьызнымызтI. 
Аладуква анайсуаз Тузик дзакIьакIла 
йгылан, зны йабафквауа йырпшуан, 
зынгьи Маджьид йгвашвла йпшуан. 
Мышва ацIахьы йацIата йанцарыз Ту-
зик тшаунащт уан, КIытIу ацIыхъва гIа-
накIуанта йгIахъуан – Мышва йацхъ-
рагIара атахъыта. 

Ауаса уахьчIва агIвладукI ркъару-
ква ацапшыта йайсуан. Тузикгьи ауат 
йгьырбжьамылуазтI.

Йабафуаз алаква рбыжьква акыт 
хвыц шабгу апны йугIун. Ауат абыжь-
ква зымгIва рапхъа йызгIаз Маджьид 

йхъапщыла адзбылгагьи лыма ргвашв 
дгIагварцIын агъьал дталтI. АпхIвыс 
адзбылгала агIвлакI дрысуа, дрыкв-
цIыруамца йамцIылцатI. 

Мышви КIытIуи  йалажвжвата, ахIвы-
нчIвы гIаркIатIтIауа, рыгъгъра ашIа-
дымрысуа агъьал йгIатыцIхын йкаца-
мацауа дасу апшцIа ахьыла йцахуан.

Адзбылга змаз апхIвыс дабата зныкI  
йдауышвахаз Тузик ауи дантшкIаралх 
шIыц-шIыц ашра джвыквнацIахтI. 
Ауа са ужвы ауи абжьы «айгIайра ма-
къым» гIалукIгIун. ЙахьчIва алаква ра-
бафра апны Тузик йара айгIайта акыт 
зымгIва йырнахIвуан.

Рымдза
Абашта айсра ду йазаманыгIван. 

Акыт апхьартаква швабыж йкъвльай-
сызын. Асабиква зквчIвуш парта, 
арыпхьагIв йыхъаз рымдза, ары-
пхьага ъамапсымаква гьнамхъузтI. 
Айщ чва Камиль, Исмель, Иналь ъа-
пхьуз апхьартагьи ауи акIвын йша-
ъаз. Апхьарта шабгу рымдзазаджвыкI  
акIвын арыпхьагIвчва йызквчIвауа-
та йрымаз. Ауи арымдзазаджвыкI 
аклассква рапхьагIвчва  дасу йара йа-
рыпхьагIв йыхъазла къарула йамар-
кIуанта – йайгIайыз йчIвын, даргьи 
рарыпхьагIв арымдза дыквчIвата да-
нырбара швабыж йайгвыргъьун, рхъа 
аладухун.

МышкIы ачкIвынчва апхьарта адз-
хъа йшгылаз Камиль гIврала дгIа-
рыдххылын дгвжважвауа йхIватI: 
«Исльам, Иналь, йпщбахауа акласс 
арымдза ргъычитI!» 

Ауат гвжважвагIва рыквта апхьар-
та йнаххылын абидольла йпщбаха-
уа акласс апхьагIв арымдза йнапIы-
цIакIта дшгIагIвуаз йнайыквшватI. 
Иналь ауи дйыдххылын гIвнапIыкIла 
арымдза тшалайырпатI. Йайщчвагьи 
йыцыркIтI. АгIвгвыпкI арымдза амаркI-
уа йалагатI. «Йаущт! ЙахьчIва хIара 
йхIчIвыпI!» – рхIвауа йалацIыруан. 

Щарда йнамихуата, йшнахъгIахъуаз 
арымдза рыцхIа амцIпIлатI. АчкIвын-
чва хвыцква йырчпаз ангIаргвынгIвы 
йамцIбгъьыжвхтI. 

Йара ауи атшын апхьарта ади-
ректор йпещ апны ахгIвайщчвагьи 
рхъа ква кIарщщы йгылан. Адирек-
тор йбжьа гажваква данрылга араса 
йхIватI: «Шваба айсра даъапI,швара 
швкачкIитI. Швабаду йашвхIвх сара 
сшразым».

Айщчва апхьарта йгIатыцIхын  
агъьал апххъа йыквгылаз ртдзы йаз-
гIайхуан. АхыгIвгьи рхъаква кIарщ-

щы адиректор йгIарайхIвыз дада 
йшйархIвуаш йазхъвыцуан. Камиль: 
«Сара сцахта йыншаз дада йасхIв-
уаштI», – йхIван рпныла дтшкIаралхтI. 
Анахьанат агIвайщчва акIварла йылб-
гIатI, адзы тшыцIырщырныс ргвыгъа-
та. 

Алыгажв закI йкъычвуа дчIван. Ка-
миль йгIайайхIвыз даргвыжкIтI, ауа-
са тшщаквикIыхын йхIватI: «ЙгIарыз-
шIытх арахьарат амаджьанквагьи. 
Сара йызбапI ауат, зджьара адзы йа-
хъватшуаштI. Уцата йгIадх, ауат рхIакъ 
са йансырйапI. Йшвчпара швымдыр-
уазтын сара йшвызгIасауаштI». 

Камиль атдзы дгIаджвылшвттI,  
апххъа дыквгылын быжь дула дцIрытI: 
«Исльам, Иналь! ШвгIайх! Адзы шва-
хъватшырквын дада швиб къуштI!»

Ауаса атшкIвабара йаланахIваз  
ачкIвынчва Камиль йбжьы гьрымгIузтI.

МышквакI анахъыцI айщчва агвы-
ргъьара гIарныпщуа амшIы йгIалхта, 
шкIвокIвата йпссата рымдзакI рыма-
та акласс йнашылын йдыргылтI. «Ари  
дада  апхьарта ахъазла йчпатI», – 
рхIватI ахыгIвгьи. 

Лыгажв
-сквшы

Алыгажв-сквшы 
дгIаджвылцIын ймы-
гъра йыршвшвауа 
далагатI. 

Й а п х ъ а х а у а т а 
амыгъра анйыршв-
шва хпссгIачIвыкI 
гIатыпссгIан мгIва 
йыквылтI. ЙгIахьта-
хатI, пша гIастI, аду-
най швкъацатI.

ЙгIванхуз ймыгъра 
анйыршвшва ужвы-
гьи хпссгIачIвыкI гIа-
тыпссгIан мгIва йы-
квылтI. Асы ратуа йалагатI, архъаква 
рпны ахIврапшдзаква тшгIаквырпсатI.

Йхынхуз дгIаджвылцIта ймыгъра 
анйыршвшва ужвыгьи хпссгIачIвыкI 
гIатыпссгIан йджвыквылтI. Швабыжта 
йгIашуарахатI, ацIлаква йгIаршIалыз 
ашвырква йауа йалагатI. АуагIаква 
руа траква рпны йынхитI.

Йпщынхауата алыгажв-сквшы ймы-

Ахьызква апщырцаква йыртажвгIвы.

Абна ахчагIвы
Абна лащцара апны «тIыгв-тIыгв-

тIыгв» – хIва йашIамсуа бжьыкI гIагитI. 
АпсыгъцIла пссгIачIвыкI хъачIвапI. 

Ауи ащапIхква ацIла апкъ йаланар-
патI, ацIыхъвалагьи тшаднархIалын 
апынцIала ацIла дута йаситI.

АцIла апкъ хIапшхвыпшта йалу 
арыхIумца йгIакIанарпIлитI. Ауаса 
ауат зджьарагьи тшгьырзыкъачIвах-
уам. АпссгIачIвы абыз акIынхIараква 
йтанарщщуамца ахваква, абыжбыж-
ква гIатнахIвитI. Ауи ацIлаква гIана-
хчитI. ХIачвыкъва Аминат.

гъра анйыршвшва ужвыгьи хпссгIа-
чIвыкI гIатыпссгIан ажвгIванд йалалтI. 
Апша хьшвашваква гIаджвыквылтI, 
аква сса гIагъырдзытI, апстхIваква гIа-
накъвытI, ахIвраква кIандзауа йала-
гатI.

Йыздыруада ауат хпа-хпа йгIа-
тыпссгIуз апссгIачIвква рыхьыз-
ква?

А у и 
апссгIа-
ч I в ы 
а х ь ы з 
здыруа 
а р а ъ а 
й т а ж в -
гIвы.

ГвымжьачIва Файа

ХІазраиль ахъвымблы дшабжьаз
Даъан-дбзазун кыткІ апны ХІазраиль 

йыхьызта, ауаса зымгІвагьи «НагІлат» 
– хІва йыпхьауа, чхІаракІ йыламкІва 
хътапалыгІв, хъвымпыр, гвырмыкъ, 
нбжьагІвгьи йзымкІуа, ауасахІва 
гьакІвым, гІвычІвгІвыс ткІьийкІ. 
Ауи чва зхъам ахъазлагьи йна-
йымггІайымгуа мцата далашвун, дгІа-
цІапххунта чІвгІвала йгауа ауагІа джьа 
дйырбун, йани йаби рпха рхъихуа, 
ауа гІа рпны рхъа рзыщтІымхуа йчпун.

ЩымтакІ ХІазраиль йаба  
чІвымыгъ пщырхІакІи джьахІва 
хъвахъвакІи ййыркІын араса 
йайхІвтІ:

– АгвыжвкІра уызгІайпхьадза за-
джвы уйыхъвлампауа ани абакъ 
ахъвым блы хІагІа уымчважвауа чІвы-
мыгъкІ алацала.

Ауи чпара затахъу гІайгвным-
гІвызтынгьи ХІазраиль йаба йажва 
дгьапшІамгылтІ. Атшын джьасыдза 
ахъвымблы чІвымыгъ швбжакІ аъара 
алайцатІ.

Ауасамца амшква мгІвайстІ, ХІазра-
иль хІальсызгьи йгвыжвкІрала чІвы-
мыгъкІ данахьымсх амшгьи гІадзатІ. 
Ауи гвы азтыз аба йпа араса ата-
йайхІвхтІ:

– Ужвы уахьчІва уалагата ахъвым-
блы йалауцаз ачІвымыгъква псай-
спадза йгІалххла.

АгІамта цатІ. Ахъвымблы чІвы-
мыгъкІ гьи ангІаламха аба йпа йнапІы 
йкІын абакъ дыцІайдатІ.

– Щта, супшитІта – ухІаль датша-
хатІ, агалагьи ущаквкІхатІ. Ауи бзипІ. 
Ауаса уапшыстІ, сычкІвын, льажьа 
змамыз ари ахъвымблы уычвгьара  
ачІвымыгъквала лыхвтата йшучпаз. 

Ауи йшаъаз апшта зынгьи йгьцах-
уашым. ГІвычІвгІвыскІ ла кІылцІла, 
ажва ла укшауа йгвы даквуырпшпхьа-
дза абари амшІы апшбыргта йымйы-
хуа хвырта йурадзитІ. ЙуасхІвуа уы-
ргІата ужвы уызтагылыз ухІаль-шан 
уамайжьахуа ауагІа урынгІалуа уынцІы.

Дъанквындза йгылаз ачкІвын ужвы 
акІвпІ йаба уасаражв ййрычпаз ауыс 
амагІны ангІайгвынгІвы. Йаргьи йща-
гащаква дырчвпхащахуа, азыргІвара 
дахІвауазшва йхъа йыгІвнапІыкІла-
гьи йкІын дкІагІвзуамца ахъвымблы 
ацІахь дкІачІвалтІ.

Амшква мызхауа, агІамтаква тшы-
рпсахуа азаман мгІвайситІ. ХІазра-
иль йхІаль гвымха дтыцІын лахътІы-
ла дзымпшуаз, йалайымхІвуз ауагІа  
дшцаз джьарщауа тшихІваджьтІ.  
ЧвгьапІ, бзипІ – заджвы цхърагІара 
йтахъхазтын зымгІва рапхъа йара 
днадзитІ. АхІвссаквагьи ужвы цІакІыта 
ргвы йзыбылуа йгІайызкІылпшуа йы-
зхІвапситІ.

Йаргьи ауи аъара хвырта зирадзаз, 
йацы зквпшырала йпшдзаз йгьи йба-
гъьаз, ужвы рыцІа-рыцІа бгІарагьи 
агІвщщарагьи гІазахвыз ахъвымблы 
даквпшпхьадза йгвы рахІагьи йцІикІ-
гІитІ…

Абарауаса й-«НагІлатыз» ХІазра-
иль ужвы йыдуцІуш аъамкІва, абзири 
агвчІагІври йнапата дгІальаматхатІ. 
Йымкъвауата йылахь хъапщыла бзикІ-
гьи дгІаншвалын – кытла йщтІырхуа 
йхІвапсагІву рхъвмаррагьи акІвшатІ.

Щта, насыпи акъыльи зму йым-
кІьасахаскІва йгІайгвынгІвыпІ агІвы 
дызрыпшдзауа шгІвычІвгІвысагІару, 
йаргьи азаман агІвйымщтуа йымгІва 
йыррайшапІта гвыцкьала дбзазапІ.

ХIачвыкъва Аминат

Агъны ацIыхъва йнадзун. Абна 
агIапын агIаталра йазпшуан. 

Ажьа ахъв шкIвокIва ахIваджьтI,  
ауи ужвы йгIвабджьахатI.

Ауаса ажьа амла йагун. Абна 
апны ацIла къвадама гIваква ра-
кIвымкIва кIара гьумауашызтI. 
Амш шабгаз ажьа фачIвы йазыпш-
гIауа абна йылан. Ахъв лапын 
йгIапсадзахьата йшымгIвайсуаз 
цыгв хвыцкI йанйатI. Ауи акды йы-
квчIва угвы унарыхьуата йчIвы-
уан.

– АчIвыйа араъа йучпауа? 
АчIвы йа ауаса гврыдзгата уыз-
чIвыуа? – хIва ажьачкIвын азцI-
гIатI.

– Счара стахъыпI! Амла сагитI!  
ХIпны сцахра стахъыпI! – хIва 
йгIа чIвыутI ацгвы.

– Уара абна ушпагIанаг? Акыт 
угIатыцIма? УгIардама момкIва 
угIващама? – йазцIгIатI ажьа.

– Сара ахIвынап сащталын, 
йынкъв сцауамца сгIаджвыквна-
ган сгIващатI.

– АчIвыйа щта йусрыфхуа? 
Уара йара рыцIа йуфауайа? – 
йгIагвжва жватI ажьа гврыцхIа.

– ХъкIы сфитI, пслачва бзи йыз-
битI, – ахъа нанаркъвуа, тшарры-
цхIауа йахIватI ацгвы.

– ХъкIы ззырхIвауа гьсызды-
рам, ауа са апслачва ауысла закI 
гIас хъвыцпI. Уара ауи ахIа уым-

чIвыухын, – ахIватI ажьа, ацгвы 
ацIла ацIахь йыцIанарчIван йар-
гьи фачIвпшгIара йджвы квылтI.

АдзыгIв адзхъа ажьа йгIа-
набатI апссгIачIвква рпын-
цIаквала адзы йтас уамца 
пслачва шгIаркIуа. Щарда  
йхъвыцтI – ауат рпынцIа чIвыр-
ква рапш абагIанагуаш? Ахъа 
араса йгIанагтI: «ЦIла къвадама 
хвыцкI хъы сффгIапI, ахъа цIара-
та йсчпапIта йалагIаскIпI». 

Зынла ахъа йгIанагыз ачпатI.
Ауаса адзы цIолапI, ажьа 

мачIкIгьи йшвитI. Йара апсла-
чваква аргваныта йдзцитI. 
АщапIыла акъвадамачкIвын 
апслачва йазнараутI, йкшан – 
йгьамуытI. Ауаса хынкI-пщынкI 
йачпатI, йхвынхуз апслачва гIа-
накIытI. Пслачва мачIкI ангIа-
накIы ацгвычкIвын йазыгIвын ауи 
арчатI. Ацгвы хвыр хвыруа йчатI, 
ажьагьи ауи йапшуа, йымлащиуа 
йгIанхатI. Ацгвы пслачвакI ана-
зыгIанха тшгIанадырхын:

– Уай, уара закIгьи гьуызгIаны-
зымыжьтIи! – ахIван йчIвыуа йа-
талагахтI.

– Момо, момо! Сара пслачва 
гьсфум. Ужвы уара абна ушылцI-
хуаш хIазхъвыцпI. Ужвы уари 
сари хIагIвзачвахатI! – ахIван 
ажьа агIвза шIыц абна йгIална-
дахтI.

Ажьа шпслачвакIыгIвхаз
(ЛокI)

Асабиква чважвитI

Мыща йпынхачIвква ъайылрычпуз 
дгIанарыгIапсата лхIвауа, йан лхъа-
пщыла тшйызджьалщатI.

«АчIвыйа ауи аъара бызрыгIапсаз?» 
– йхIван ахъацIа йджьайщатI.

«АхIисапквагьи учхIахпI, хIыбызшва 
сыбыз хъначIватI», – лхIватI апхIвыс.

Йан йлызныйыз згIаз ачкIвын 
ащымта дчмазагIвыта йхIван апхьар-
та дгьрызцум. 

«АчIвыйа йуыхьуа?» – йхIван йаба 
дгIайцIгIатI.

Асаби йцIабыргдзата: «Сшпацуш? 
Сыбыз хъчIватI!» – йхIватI.

Щащахвыц ачIат дахьымсныс шгIа-
лархIвызгьи, дымдзыргIвуата йгIала-
хвын, йылзымкIуа  йылнапIыцIшвтын 
йптшытI. «Ужвинас бдзыргIвлапI!» – 
лхIван лан гвауамкIва лыбгъа дгIаквстI. 
Ауи збаз нана: «Йбуа! Лгвы гIакIыд-
бырцитIи!» – лхIван асаби дгIалхъ-
гвжвайгIатI. Щаща йгIашылхуаз лаба 
дчIвыуа дипыраххт: «Папа, папа! Мама 
сгвы гIакIыдлырцын, йгьажьымажьуа 
суацIа йгIаталрышвтI!» – лхIван.

Сгвы 
гIакIыддырцтI!

Сыбыз хъчIватI!


